
Texte
Transcription diplomatique

Ie ne ſuis plus d’vne ame ainſi rauie
Qu’ẽ vn ſeul beau ie termine mes yeux,
Je ne ſuis plus deſtiné par les Cieux
Pour contẽter d’vn ſeul obiect ma vie.

Ny pour ſi peu n’est ma flame aſſouuie,
Et ſi ne fais eſtat de trouuer mieux,
Que tournoier mes penſers en tous lieux,
Et celle part où mon œil me conuie.

Vn temps ie feus d’vne ſeule amoureux,
Mais le ſuccès de mon amour heureux
Me decocha dans le cœur mille fleches :

Amour qui tiens mes penſements eſpars,
Pourquoy m’as-tu brulé de toutes parts,
Si mes moitiez, comme moy tu ne ſeches ?

